
Shivaproktam Dakshinakailasamahimavarnanam

ஶிவப்ரோக்தம் த³க்ஷிணகைலாஸமஹிமவர்ணநம்

- ஶிவபார்தவதீஸம்வாதே³ -
ஶிவ உவாச -

ஶிவே த³க்ஷிணகைலாஸோ விலாஸஸ்யாஶ்ரயோ மம ।
ஸ யதோ²த்தரகம்லாஸஸ்ததை²வ ஸுக²த:³ஸதா³॥ 1॥
ஸுவர்ணமுக²ரீ நாம நதீ³ தத்ராஸ்தி ஶோப⁴நா ।
யத்தீர்த²ஸ்நாநமாத்ரேண முச்யதே ஸர்வகில்பி³ஷே:॥ 2॥
தத்தீரே கோடிஶ:ஸந்தி பி³ல்வவ்ரு’க்ஷா மநோஹரா: ।
அக²ண்ட³பி³ல்வபத்ராணி ராஜந்தே யத்ர கோடிஶ:॥ 3॥
ஸுவர்ணமுக²ரீதீரே ப³ஹவ:ஸந்தி ஶாங்கரா: ।
தே ஸர்வே நியதாஹாரா ப⁴ஸ்மோத்³தூ⁴லிதவிக்³ரஹா:॥ 4॥
ஶிவபூஜாரதா:ஸர்வே நிரீஹா நிர்மலாஶயா: ।
ஶிவநாமைகநிரதாஸ்த்யக்தபோ⁴கா³ நிராகுலா:॥ 5॥
த்⁴யாயந்தி தே மஹாதே³வம் மாமநாத்³யந்தமவ்யயம் ।
நிஷ்கலம் நிர்கு³ணம் ஶாந்தம் ஶிவமக்ஷரமச்யுதம் ॥ 6॥
ஸர்வாதா⁴ரமநாதா⁴ரம் விதி³த்வா மாம் வஸந்தி தே ।
தத்ர த்யக்ததநுர்மர்த்ய: கீடோ வா மஶகோऽத²வா ॥ 7॥
பு⁴க்த்வா போ⁴கா³ந்யதா²காமம் மத்ஸ்வரூபம் ப்ரயாதி ச ।
தத்ராஸ்தி பர்வத: கஶ்சித்ஸ மதா³த்மக ஏவ ஹி ॥ 8॥
ஸ து லிங்க³மயோ யஸ்மால்லிங்கா³கார:ஸ பர்வத: ।
தஸ்ய ஶைலஸ்ய விதி⁴வத்³வைஶாகே² மாக⁴மஸி வா ॥ 9॥
க்ரு’த்வா ப்ரத³க்ஷிணம் ஸம்யக்³ப்³ரஹ்மஹத்யா விமுச்யதே ।
கர்பூரகௌ³ரம் தல்லிங்க³ம் பஶ்சிமாபி⁴முக²ம் ஸதா³॥ 10॥
வர்ணாந்தரம் ப்ரதியுக³ம் தஸ்ய லிங்க³ஸ்ய ஜாயதே ।

விஷ்ணுப்³ரஹ்மாத³யோ தே³வா ஸததம் ஶிவபூஜகா:॥ 11॥
தல்லிங்க³மதியத்நேந பூஜயந்தி முமுக்ஷவ: ।
ஸுவர்ணமுக²ரீதார்தே²ஸ்நாத்வா ஸம்யக்³தா²விதி⁴ ॥ 12॥
அஶேஷபாபநிர்முக்தா ப⁴விஷ்யந்தி ந ஸம்ஶய: ।
ஸ்நாத்வா தத்ர விதா⁴நேந பித்ரூ’ந்ஸந்தர்ப்ய வாரிணா ॥ 13॥
அந்நாதி³பி⁴ஶ்ச ஸந்தர்ப்ய ஸர்வபாபை: ப்ரமுச்யதே ।
தத்தீரே ஶ்ராத்³த⁴கரணா பித்ரூ’ணாம்ரு’ணப³ந்த⁴நாத் ॥ 14॥
முச்யதே மநுஜ:ஸத்³ய: பத்³மபத்ரமிவாம்ப⁴ஸா ।
தத்ர ஸ்நாத்வா விதா⁴நேந ஸ்வஶக்த்யா ஶிவயோகி³நே ॥ 15॥
தே³யம் ஸுவர்ணம் யத்நேந மத்ப்ரீத்யர்த²மதந்த்³ரிதை: ।
போ⁴ஜநீய: ப்ரயத்நேந ஶிவயோகீ³ யதா²ஸுக²ம் ॥ 16॥
ஸ து³க்³த⁴பரமாந்நாத்³யைர்யதே²ஷ்டம் க்⁴ரு’தமிஶ்ரிதை: ।
ஶிவக்ஷேத்ரமித³ம் யஸ்மாத³த ஏவாத்ர ஶாங்கரா:॥ 17॥
போ⁴ஜநீயா: ப்ரயத்நேநம் தோஷணீயா த⁴நாதி³பி: ⁴ ।
ஏகஸ்மிந்போ⁴ஜிதே ஶைவே போ⁴ஜிதா: கோடிஶோ த்³விஜா:॥ 18॥
யத:ஶைவமுக²த்³வாரா பு⁴ஜ்யதே கி³ரிஜே மயா ।
பரந்து ஶுத்³த⁴யா ப⁴க்த்யா விநயேந விசக்ஷணை:॥ 19॥
போ⁴ஜ்யதே யதி³ஶைவேந்த்³ரஸ்ததா³ தத்³பு⁴ஜ்யதே மயா ।
ஶிவயோகி³நி ஸந்துஷ்டே ஸந்துஷ்டோऽஸ்ம்யஹமம்பி³கே ॥ 20॥
ஶிவயோகி³ஸ்வரூபேண ஸஞ்சராம்யஹமேவ ஹி ।
ஶிவக்ஷேத்ரேஷு ஸர்வேஷு பூஜ்யா ஹி ஶிவயோகி³ந:॥ 21॥
அஹம் து பூஜித:ஸத்யம் ஶிவயோகி³நி பூஜிதே ।
தத்ராத்³ரக்ரு’த்திகாயோகே³ஸந்த்⁴யாயாமஷ்டமீதி³நே ॥ 22॥
ஸம்பூஜ்யம் மாம் பி³ல்வபத்ரைர்ப்³ரஹ்மஹத்யா விமுச்யதே ।
வைஶாக²பௌர்ணமாஸ்யாம் ய:ஸம்பூஜயதி தத்ர மாம் ॥ 23॥
வ்யதீபாதேந யுக்தாயாம் ஸ மோக்ஷமதி⁴க³ச்ச²தி ।
யோ மாம் பி³ல்வத³லँஸ்தத்ர கோமல: பூஜயிஷ்யதி ॥ 24॥

ஸ ஸத்³ய ஏவ ஸம்ஸாராந்முக்தோ ப⁴வதி ஸர்வதா² ।
ஶேஷ: ப்ரத்யஹமாக³த்ய தத்ர ரத்நைர்மநோஹரை:॥ 25॥
ததே³வ லிங்க³மமலம் ஸம்பூஜயதி ஸாத³ரம் ।
அத்யுத்தமைர்லக்ஷரத்நைர்ப⁴க்த்யா ப்ரீத்யாऽந்வஹம் முதா³॥ 26॥
தத்ர கஶ்சித்³க³ஜோ நித்யம் நியமேநைவ ஸாத³ரம் ।
துண்டே³ந ஜலமாநீய முதா³ மாமபி⁴ஷிஞ்சதி ॥ 27॥
ததஶ்ச பி³ல்வபத்ராணி ப⁴க்த்யாதா³ய ஸ்வஶுண்ட³யா ।
மாமயதி யத்நேந புஷ்பைர்நாநாவிதை⁴ரபி ॥ 28॥
அயம் யதா³ஸமாயாதி மத்பூஜார்த²மிஹ த்³விப ।
தத்பூர்வம் ப²ணிராட்³ரத்நை: பூஜாம் க்ரு’த்வா ஸ க³ச்ச²தி ॥ 29॥
தாநி ரத்நாநி த்³ரு’ஷ்ட்வாऽயம் ஹஸ்தீ க்³ராவாபி⁴ஶங்கயா ।
தூ³ரீகரோதி யத்நேந ஸகோப:ஸத்வரம் ஶிவே ॥ 30॥
ஏவம் ப்ரத்யஹமேவாயம் ரத்நாநி விமலாந்யபி ।
தூ³ரீக்ரு’த்வைவ பி³ல்வைர்மாம் பூஜயாமாஸ ப⁴க்தித:॥ 31॥
க³ஜஸ்ய சேஷ்டிதம் த்³ரு’ஷ்ட்வா விஸ்மிதோ பு⁴ஜகே³ஶ்வர: ।
கேந தூ³ரீக்ரு’தாந்யேதத்³ரத்நாநி விவிதா⁴ந்யபி ॥ 32॥
ஏவம் விசிந்தயந்பூ⁴ரி ஶேஷ: ஶோகவஶம் க³த: ।
ஶிவபூஜாவிதா⁴நே யத்பாதகம் ஸமுபார்ஜ்யதே ॥ 33॥
தத்க்ரு’தே து:³க²லேஶோऽபி கஸ்ய வா நோபஜாயதே ।
இத்த²ம் விசிந்த்ய பூ⁴யோऽபி ரத்நைர்நாநாவிதை: ⁴ ப²ணீ ॥ 34॥
பூஜயித்வா ச மாம் ப⁴க்த்யா யாதி லோகம் ஸ்வகம் புந: ।
ஏவமேவ ஸமாக³த்ய பூஜயித்வா புந: புந:॥ 35॥
ஸ யாத்யாயாதி ஸததம் புநராயாதி யாதி ச ।
உபா⁴ப்⁴யாம் ஹஸ்திநாகா³ப்⁴யாமேவமந்வஹமாத³ராத் ॥ 36॥
லிங்க³ரூபே மயி ப்ரீத்யா பூஜா விரசிதா முஹு: ।
தத: கதா³சித்ஸப²ணீ பூஜாம் க்ரு’த்வா ப்ரயத்நத:॥ 37॥
கோऽயமாயாதி தம் த்³ரக்ஷ்யே நூநமத்³யேதி தஸ்தி²வாந் ।
ஶிவபூஜாவிஹந்தாரம் நிஹநிஷ்யாமி தத்த்வத:॥ 38॥

தே³வோ வா மாநுஷோ வாஸ்து யோ வா கோ வாப⁴வத்வயம் ।
இதி நிஶ்சித்ய நாகே³ந்த்³ர: க்வசித்கோணே நிலீய ஸ:॥ 39॥
தஸ்தௌ² ததா³ த்³விபேந்த்³ரோऽபி பூஜார்த²ம் ஸமுபாக³த: ।
த்³விபோऽபி தாநி ரத்நாநி வ்யபநீய ஸ்வஶுண்ட³யா ॥ 40॥
பி³ல்வபத்ரை: ப்ரஸூநைஶ்ச பூஜாம் கர்தும் ப்ரசக்ரமே ।
த்³விபஸ்தஸ்மிந்தி³நே பூ⁴யோ பி³ல்வபத்ராண்யுபாஹரத் ॥ 41॥
பூஜயாமாஸ மாம் ப⁴க்த்யா ஶிவமேகமநாமயம் ।
தமேவம் வீக்ஷ்ய நாகே³ஶ:ஸத்வரம் ஸூக்ஷ்மரூபத்⁴ரு’க் ॥ 42॥
தத்³த³ந்திதுண்ட³த்³வாரேண ஶிரோமத்⁴யம் ஜகா³ம ஸ: ।
ததஸ்தத்³த³ம்ஶிதோ த³ந்தீ த்³வாரஸ்தம்பே⁴ ஶிலாமயே ॥ 43॥
ஶிர:ஸங்க⁴ர்ஷயாமாஸ ஸக்ரோத⁴ம் க்ரோத⁴ஸம்யுத: ।
தத:ஸங்க⁴ர்ஷணேநைவ ஸ்பு²டிதம் தச்சி²ரஸ்ததா³॥ 44॥
நிர்ஜகா³ம ததோ போ⁴கீ³ நாகே³ந்த்³ரஶிரஸஸ்ததா³ ।
ததோ விஷார்தி³தோ த³ந்தீ ம்ரு’தோ பூ⁴மௌ பபாத ச ॥ 45॥
பதிதே த³ந்திவர்யேऽஸ்மிந்நாகே³ ச க³தஜீவிதே ।
ப்ராது³ராஸ ததா³ தே³வி ஸத்³யோऽஹம் லிங்க³மத்⁴யத:॥ 46॥
ஜீவயாமாஸ தௌ சோபௌ⁴ ப⁴க்திநிஷ்டௌ² மயி ப்ரியே ।
ஸ்துதஸ்தாப்⁴யாம் ததோ யத்நாத் ப⁴க்திபூர்வம் ஸுரேஶ்வரி ॥ 47॥
வரோऽபி வவ்ரேம் யத்நேந ததா³யம் பரமோத்தம: ।
உப⁴யோரபி நாம்நேத³ம் லிங்க³ம் ப்ரக்²யாதிமேத்விதி ॥ 48॥
நாமாநுவ்ரு’த்திரஸ்த்வீஶ ப்ரு’தி²வ்யாமாவயோ:ஸதா³ ।
முக்திஸ்த்வத்³த³ர்ஶநாதே³வ ப⁴விஷ்யத்யத்³ய ஸர்வதா²॥ 49॥
இத்யுக்தம் தத்³வச: ஶ்ருத்வா வரோ த³த்தஸ்ததா³ ஶிவே ।
தயோர்முக்திரபூ⁴த்³தே³வி மத்ஸாக்ஷாத்காரதஸ்தத:॥ 50॥
॥ இதி ஶிவரஹஸ்யாந்தர்க³தே ஶிவப்ரோக்தம் த³க்ஷிணகைலாஸமஹிமவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 19 । 1-50॥

- .. shrIshivarahasyam ugrAkhyaH saptamAMshaH . adhyAyaH 19 . 1-50 ..

Notes:

Śivaஶிவ describes to Pārvatī பார்வதீ about His yet another Residence i.e. Dakṣiṇa Kailāsa
த³க்ஷிணகைலாஸ that has the River Suvarṇamukharīஸுவர்ணமுக²ரீ with multitudes

of Bilva Trees பி³ல்வவ்ரு’க்ஷா: along its banks that are home to several Śāṅkara-sஶங்கரா:
(Devotees of Saṅkara ஶங்கர) who are always immersed in His dhyana த்⁴யாந.
He mentions the mountain that is shaped like a Śivaliṅga ஶிவலிங்க³, that should be

visited variously in the month of Vaiśākha வைஶாக² and Māgha மாக⁴. There is a

Śivaliṅgaஶிவலிங்க³ there, that is as white as camphor கர்பூரகௌ³ரம் that is west facing

பஶ்சிமாபி⁴முக²ம்.
Śiva ஶிவ mentions the merits of appeasing ŚivaYogin-s ஶிவயோகி³ந: there by several

means, as a Way to Appease Him. He highlights about His worship there during Ārdrā

Krittikā Yoga ஆர்த்³ராக்ரு’த்திகாயோக³ on evening of Aṣṭamī அஷ்டமீ; and, on

Vaiśākha Pūrṇimāவைஶாக² பூர்ணிமா.
Śivaஶிவ narrates the story of the Elephant and the Serpent, who used to conduct worship

at the Śivaliṅga ஶிவலிங்க³ in their own way, feeling upset at the other’s offerings. The
Serpent finds out that it is an Elephant who removes the offerings that he makes, upon

which both end up killing each other in a fight that ensues. Śiva ஶிவ appears out of the

Śivaliṅgaஶிவலிங்க³ and restores the lives as well as Grants Liberation (Muktiமுக்தி) to
both.

The story pertains to the temple KālaHastīśvara காலஹஸ்தீஶ்வர, as described further in
the Chapter 19.

